
ĠUSTIFIKAZZJONI QASIRA

I Sommarju tal-proposta

Is-suq tas-servizzi tan-navigazzjoni bis-satellita u tal-prodotti relatati qed jikber globalment 
bir-rata annwali ta' 25% u jista' jilħaq il-livell ta' €100 biljun sa l-2010, u joħloq 40 000 
impjieg fl-Ewropa. Permezz tal-programm Galileo, l-Ewropa qed tfittex li toħloq l-ewwel 
sistema dinjija ta' pożizzjonament bis-satellita, li tagħmilha indipendenti mis-sistema tal-GPS 
Amerikana.

Din il-proposta għall-regolament tindika pass ewlieni 'l quddiem fil-proġett. Wara l-fażi tad-
definizzjoni, il-proġett jinsab fit-tieni fażi ta' l-iżvilupp u tal-validazzjoni (2002-2005), li 
tinkludi l-iżvilupp ta' satelliti, ta' komponenti terrestri tas-sistema u tal-validazzjoni ta' l-orbiti.
Din tkun segwita b'fażi ta' organizzazzjoni fl-2006 u fl-2007 li tinkludi l-bini u l-bidu tal-
vjaġġ tas-satelliti u t-twaqqif tal-komponent ibbażat kollu fuq l-art, u b'fażi operattiva 
kummerċjali maħsub li tibda fl-2008 li tkopri l-immaniġġjar, l-aġġornar u l-manutenzjoni tas-
sistema. L-aħħar żewġ fażijiet għandhom ikunu ffinanzjati minn konċessjonarju mis-settur 
privat. Il-proċedura relevanti tas-sejħa għall-offerti ingħatat bidu u l-kuntratt huwa maħsub li 
jkun iffirmat fl-2005. F'dan l-istadju l-Inafsat (EADS, Thales) u l-Euresa (Alcatel, 
Finnmeccanica) biss għadhom f'fażi ta' tkomplija.

Il-kontribuzzjoni finanzjarja tal-Komunità għaż-żewġ fażijiet ġiet imfassla mill-baġit tan-
netwerks trans-Ewropej. Il-kostruzzjoni u l-organizzazzjoni tan-netwerk bis-satellita 
għandhom jiswew €2.1 biljun, u żewġ terzi mis-somma se jitħallsu mis-settur privat. 
Konsegwentement, minbarra l-€200 miljun diġà stabbiliti, l-ispiża addizzjonali għall-
Komunità ma taqbiżx il-€500 miljun. Il-fażi operattiva kummerċjali għandha tkun iffinanzjata 
wkoll mis-settur privat. Hija maħsuba wkoll kontribuzzjoni finanzjaraja taħt il-baġit tal-
Komunità (€500 miljun) fir-rigward tal-partikularitajiet tas-suq tar-radjunavigazzjoni bis-
satellita. L-ammont eżatt tal-kontribuzzjoni tal-Komunità ma jkunx magħruf qabel il-
konklużjoni tan-negozjati dwar il-kuntratt tal-konċessjoni.L-

Il-proposta preżenti tal-Kummissjoni l-ewwel taħseb biex tistabbilixxi l-arranġamenti għall-
kontribuzzjoni finanzjarja tal-Komunità, għall-organizzazzjoni u għall-fażijiet operattivi 
kummerċjali għall-perjodu 2007-2013. Il-kontribuzzjoni ta' €1 biljun imsemmija hawn fuq 
hija ddefinita bħala kontribuzzjoni neċessarja. Il-proposta tistabbilixxi wkoll b'mod ċar li l-
awtorità ta' sorveljanza għandha tkun responsabbli mill-amministrazzjoni u mill-kontroll tar-
riżorsi għall-Galileo u tistabbilixxi l-proċedura għall-użu ta' dawk ir-riżorsi. Il-Kummissjoni 
għandha tiżgura li l-interessi finanzjarji tal-Komunità jkunu protetti.

II. Kummenti tar-'rapporteur' ta' opinjoni

Galileo huwa proġett estensiv li għandu jipprovdi dħul sostanzjali fuq l-investiment lill-Istati 
Membri u lill-Unjoni Ewropea.

Il-gwadann strateġiku għandu jkun sostanzjali: aktar awtonomija politika fir-rigward tal-
monopolju tal-GPS Amerikana, garanzija tas-servizz, aktar affidabbiltà u katina strateġika li 
tkun koerenti u mingħajr nuqqasijiet ma' l-ESA.

Dan is-settur jagħti spinta lill-innovazzjoni teknoloġika u lill-ħolqien dirett tax-xogħol. Iżda l-
akbar parti tal-valur miżjud għandha tirriżulta mill-attivitajiet li m'humiex relatati ma' l-
industrija ta' l-ispazju.

F'termini etiċi, żewġ sistemi li jikkompetu joffru aktar mill-benefiċċji tal-kompetizzjoni. Il-
kontroll Ewropew ta' din it-tekonoloġija għandu jitlob ukoll 'standards' ogħla fir-rigward ta' 
kodiċi tal-kondotta, fil-protezzjoni tad-'data' personali u fl-affidabbiltà tad-'data'.

Dan il-proġett jagħti l-attenzjoni dovuta għas-sovranità nazzjonali u għall-applikazzjoni stretta 
tal-prinċipju tas-sussidjarjetà li huma ċentrali għall-Unjoni Ewropea. L-ewwelnett minħabba 
li l-esternalitajiet pożittivi li jirriżultaw mill-Galileo ma jistgħux jintlaħqu minn Stat wieħed 
jew minn konsorzju ta' intrapriżi u, it-tieninett, minħabba li intrapriża privata għandha tieħu 
post l-Unjoni ladarba dawk l-esternalitajiet ikunu maħluqa. L-Awtorità ta' Sorveljanza, li 
tirrappreżenta l-Istati Membri, għandha tiddetermina l-futur tal-ħajja tal-proġett.

Dan il-proġett internazzjonali jinkludi pajjiżi oħra bħala imsieħba jew bħala utenti.
Fost il-ħames tipi ta' servizzi offruti, is-servizz regolat pubbliku jippermetti l-Istati biex 
jirrikonċiljaw il-bżonnijiet ta' l-awtonomija u ta' l-unità.

Iżda baqa' numru ta' kwistjonijiet pendenti. Għalhekk ir-'rapporteur' ta' opinjoni tiegħek 
jixtieq jeżamina ċerti aspetti ġenerali tal-programm Galileo li huma msemmija biss 
indirettament f'din il-proposta tal-Kummissjoni.

Safejn jirrigwarda l-konċessjoni, huwa importanti li titħaffef il-proċedura u ma jkunux estiżi l-
iskedi u l-formalitajiet imposti bla bżonn fuq il-kandidati minħabba li dawn l-iskedi u l-
formalitajiet jiġġeneraw spejjeż sostanzjali, bir-riskju li l-intrapriżi kkonċernati jkunu sfurzati 
li jirtiraw l-offerta tagħhom.

Safejn jirrigwarda l-iffinanzjar, sabiex titħeġġeġ il-viżibiltà u t-trasparenza ta' l-investimenti, 
ikun ideali li tkun introdotta linja baġitarja speċifika għall-proġett. Il-perjodu ta' pprogrammar 
2007-2013 għandu bżonn ikun iċċarat.

Fl-opinjoni tagħna, il-provvista ta' l-informazzjoni, li għaliha l-Galileo huwa strument 
kruċjali, għandha titressaq fi ħdan it-termini ta' referenza tal-Kumitat għat-Trasport, b'mod 
partikulari peress li l-immaniġġjar xieraq ta' l-informazzjoni jissimplifika u jekonomizza fuq 
ir-ritmu ta' nies u ta' prodotti.

Rigward it-termini tal-kuntratt ta' konċessjoni, f'każ li l-kuntratt ta' konċessjoni għandu 
perjodu ta' żmien speċifikat, huwa importanti li jinsab mod li jiggarantixxi li ladarba l-kuntratt 
joqrob it-tmiem tiegħu, il-livell ta' investiment mitlub għall-aġġornar tat-teknoloġija jkun 
adattat biex jinżamm is-servizz u biex jiżgura sejħa għall-offerti mill-ġdid bil-kundizzjonijiet 
adattati. Bl-istess mod, fit-tmiem tal-kuntratt ta' konċessjoni, tibqa' l-kwistjoni ta' dwar x'jiġri 
fil-każ tal-proprjetà intellettwali - trasferuta oriġinarjament mill-Unjoni għall-intrapriża 
konġunta. Ir-'rapporteur' ta' opinjoni tiegħek jissuġġerixxi numru ta' emendi relatati mat-
termini u mal-kundizzjonijiet tal-kuntratt ta' konċessjoni, li għandhom jinkludu mekkaniżmu 
li f'ċerti ċirkustanzi terġa' titħallas lura il-kontribuzzjoni tal-Komunità. Sabiex tkun żgurata l-
vijabiltà ekonomika għall-konċessjonarju, huwa importanti li l-kuntratt għandu jistipula li l-

konċessjonarju jirċievi d-dħul mill-liċenzji u mid-drittijiet tal-proprjetà intellettwali.

Tressqu serje ta' emendi sabiex ikun iċċarat li l-politika ta' radjunavigazzjoni bis-satellita 
Ewropea tkun implimentata taħt il-Galileo u taħt il-programmi EGNOS, kif stipulat fir-
Regolament tal-Kunsill (KE) Nru 1321/2004 tat-12 ta' Lulju 2004 dwar it-twaqqif ta' strutturi 
għall-immaniġġjar tal-programmi ta' radjunavigazzjoni bis-satellita Ewropej. Huwa 
importanti li jkun iċċarat li r-radjunavigazzjoni bis-satellita ma tkunx limitata għall-Galileo.

EMENDI

Il-Kumitat għat-Trasport u t-Turiżmu jistieden lill-Kumitat għall-Industrija, ir-Riċerka u l-
Enerġija, bħala l-kumitat responsabbli, sabiex jinkorpora l-emendi li ġejjin fir-rapport tiegħu:

Test propost mill-Kummissjoni Emendi tal-Parlament

Emenda 1
Premessa -1 (ġdida)

(-1) Il-politika ta' radjunavigazzjoni bis-
satellita preżentement hija implimentata 
permezz tal-programmi Galileo u EGNOS.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 2
Premessa 1 a (ġdida)

(1a) It-twaqqif ta' din l-infrastruttura ta' 
radjunavigazzjoni bis-satellita huwa proġett 
li jaqbeż b'mod ċar il-kapaċità teknika u l-
kapaċità finanzjarja ta' kwalunkwe Stat 
Membru li jaġixxi waħdu. Għalhekk il-
Galileo jikkonforma perfettament mar-
rekwiżiti tal-prinċipju tas-sussidjarjetà 
peress li l-livell tal-Komunità huwa l-aktar 
adattat; dan huwa eżempju tal-valur miżjud 
li tista' tiġġenera l-Ewropa meta 
tiddefinixxi b'mod ċar l-objettivi u r-riżorsi 

tagħha.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 3
Premessa 1 b (ġdida) 

 (1b) L-EGNOS huwa programm immirat 
lejn is-suppliment tas-sinjali tal-GPS 
Amerikana u tal-GLONASS Russa għal 
skopijiet ta' affidabbiltà f'zona ġeografika 
wiesa'. Huwa indipendenti iżda 
kumplimentari għal Galileo.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 4
Premessa 8 a (ġdida)

(8a) L-Awtorità ta' Sorveljanza Ewropea 
GNSS (minn issa 'l quddiem 'l-Awtorità ta' 
Sorveljanaza') ġiet stabbilita permezz tar-
Regolament (KE) Nru 1321/2004 tal-
Kunsill tat-12 ta' Lulju 2004 1 dwar it-
twaqqif ta' strutturi għall-immaniġġjar ta' 
programmi ta' radjunavigazzjoni bis-
satellita.

__________________
1 ĠU L 246, 20.7.2004, p. 1.

Ġustifikazzjoni

L-Awtorità ta' Sorveljanza għandha tissejjaħ l-Awtorità ta' Sorveljanza minflok l-Awtorità ta' 
Sorveljanza GNSS sabiex tibqa' konsistenti mal-kliem ikkwotat tar-Regolament tal-Kunsill. 

Minbarra dan, ir-referenza għall-Awtorità ta' Sorveljanza GNSS tista' twassal għal nuqqas ta' 
ftehim relatat ma' l-iskop ta' l-Awtorità ta' Sorveljanza. L-Awtorità ta' Sorveljanza Ewropea 
GNSS għandha skop fis-setturi Ewropej, u dan għandu jkun rifless b'attenzjoni.

Emenda 5
Premessa 12

(12) Għalhekk, huwa neċessarju li tkun 
proġettata s-somma ta' €1 biljun mill-baġit 
tal-Komunità sabiex ikunu ffinanzjati l-
organizzazzjoni u l-fażijiet operattivi 
kummerċjali tal-GALILEO għall-perjodu 
2007-2013.

(12) Għalhekk, huwa neċessarju li tkun 
proġettata s-somma ta' €1 biljun mill-baġit 
tal-Komunità sabiex ikunu ffinanzjati l-
organizzazzjoni u l-fażijiet operattivi 
kummerċjali tal-programmi ta' 
radjunavigazzjoni bis-satellita Ewropej 
għall-perjodu 2007-2013.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 6
Premessa 12 a (ġdida)

 (12a) Din il-kontribuzzjoni finanzjarja mis-
settur pubbliku, li hija għal perjodu limitat, 
ma teskludix lis-settur privat mir-
responsabbiltà ta' l-iffinanzjar ta' l-
organizzazzjoni u tal-fażijiet operattivi 
kummerċjali.

Emenda 7
Premessa 12 b (ġdida) 

 (12b) Il-kuntratt ta' konċessjoni jipprovdi 
mekkaniżmu li terġa' titħallas lura l-
kontribuzzjoni tal-Komunità għall-
organizzazzjoni u għall-fażijiet operattivi 
kummerċjali jekk id-dħul iġġenerat mill-
konċessjonarju jaqbeż ċertu limitu.

Ġustifikazzjoni

Ara l-emenda għall-Artikolu 3.

Emenda 8
Premessa 12 c (ġdida) 

 (12c) Il-kuntratt ta' konċessjoni jipprovdi 
wkoll li l-konċessjonarju jirċievi d-dħul 
mill-liċenzji u mid-drittijiet tal-proprjetà 
intellettwali għas-sistema tal-komponenti, li 
l-Awtorità ta' Sorveljanza tibqa' fil-pussess 
tagħhom.

Ġustifikazzjoni

Ara l-emenda għall-Artikolu 3.

Emenda 9
Artikolu 1

Ir-Regolament preżenti jiddefinixxi l-
modalitajiet tal-kontribuzzjoni finanzjarja 
tal-Komunità għall-implimentazzjoni ta' l-
organizzazzjoni u tal-fażijiet operattivi 
kumumerċjali tar-radjunavigazzjoni bis-
satellita Ewropea GALILEO, minn issa 'l 
quddiem intitolata "programm".

Ir-Regolament preżenti jiddefinixxi l-
modalitajiet tal-kontribuzzjoni finanzjarja 
tal-Komunità għall-implimentazzjoni ta' l-
organizzazzjoni u tal-fażijiet operattivi 
kumumerċjali tal-programmi tar-
radjunavigazzjoni bis-satellita Ewropea 
(GNSS), minn issa 'l quddiem intitolati 
"programmi".

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 10
Artikolu 2, parti ta' introduzzjoni

Il-kontribuzzjoni tal-Komunità għall-
programm allokata minn dan ir-Regolament 
tingħata bl-iskop ta' ko-finanzjar:

Il-kontribuzzjoni tal-Komunità għall-
programmi allokata minn dan ir-Regolament 
tingħata bl-iskop ta' ko-finanzjar:

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 



AD\561185MT.doc 9/11 PE 349.921v02-00

MT

huma implimentati permezz tal-programmi Galileo u EGNOS.

Emenda 11
Artikolu 2, punt (b)

(b) l-ewwel serje ta' attivitajiet relatati mal-
bidu tal-fażi operattiva kummerċjali, tkopri 
l-immaniġġjar ta' l-infrastruttura li 
tikkonsisti f'satelliti u fi stazzjonijiet 
assoċjati fuq l-art, kif ukoll fil-manutenzjoni 
u fl-aġġornar tas-sistema.

(b) l-ewwel serje ta' attivitajiet relatati mal-
bidu tal-fażi operattiva kummerċjali, tkopri, 
jekk ikun neċessarju u bi qbil mat-termini 
tal-kuntratt ta' konċessjoni, l-immaniġġjar 
ta' l-infrastruttura li tikkonsisti f'satelliti u fi 
stazzjonijiet assoċjati fuq l-art, kif ukoll fil-
manutenzjoni u fl-aġġornar tas-sistema.

Ġustifikazzjoni

Din il-kundizzjoni tevita li tantiċipa l-kuntratt ta' konċessjoni. 

Emenda 12
Artikolu 3, inċiż 2 a (ġdid)

Il-kuntratt ta' konċessjoni għandu 
jipprovdi, fost l-oħrajn, għal:
- mekkaniżmu biex terġa' titħallas lura l-
kontribuzzjoni tal-Komunità għall-
organizzazzjoni u għall-fażijiet operattivi 
kummerċjali jekk id-dħul iġġenerat jaqbeż 
ċertu limitu; 
- il-ġbir minn naħa tal-konċessjonarju tad-
dħul mill-liċenzji u mill-esplojtazzjoni tad-
drittijiet tal-proprjetà intellettwali fil-
komponenti tas-sistema li l-pussess 
tagħhom għandu jibqa' għand l-Awtorità 
ta' Sorveljanza.

Emenda 13
Artikolu 4, paragrafu 1

L-Awtorità ta' Sorveljanza GALILEO 
tiżgura l-immaniġġjar u l-kontroll ta' l-użu 
tal-fondi tal-Komunità allokati għall-
programm Ewropew tar-radjunavigazzjoni 
bis-satellita, bi qbil ma' l-Artikolu 54, 
paragrafu 2, punt (b) tar-Regolament (KE, 
Euratom) Nru 1605/2002 tal-Kunsill tal-25 
ta' Ġunju 2002 dwar regolament finanzjarju, 

L-Awtorità ta' Sorveljanza tiżgura l-
immaniġġjar u l-kontroll ta' l-użu tal-fondi 
tal-Komunità allokati għall-programmi 
Ewropej tar-radjunavigazzjoni bis-satellita, 
bi qbil ma' l-Artikolu 54, paragrafu 2, punt 
(b) tar-Regolament (KE, Euratom) Nru 
1605/2002 tal-Kunsill tal-25 ta' Ġunju 2002 
dwar regolament finanzjarju, u mar-rekwiżiti 

u mar-rekwiżiti tar-Regolament (KE) Nru 
.../2004.

tar-Regolament (KE) Nru .../2004.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

Emenda 14
Artikolu 4, paragrafu 2

Krediti operattivi neċessarji għall-iffinanzjar 
tal-kontribuzzjoni tal-Komunità jingħataw 
lill-Awtorità ta' Sorveljanza GALILEO, 
permezz ta' ftehima, bi qbil mar-rekwiżiti ta' 
l-Artikolu 2, punt (e) tar-Regolament (KE) 
Nru .../2004.

Krediti operattivi neċessarji għall-iffinanzjar 
tal-kontribuzzjoni tal-Komunità jingħataw 
lill-Awtorità ta' Sorveljanza, permezz ta' 
ftehima, bi qbil mar-rekwiżiti ta' l-Artikolu 
2, punt (e) tar-Regolament (KE) Nru 
.../2004.

Ġustifikazzjoni

Referenza għandha ssir mhux biss għall-Galileo iżda għall-programmi oħra ta' 
radjunavigazzjoni bis-satellita Ewropej. Il-proposta għal regolament tkopri l-miżuri kollha 
meħuda mill-Unjoni Ewropea fil-qasam tar-radjunavigazzjoni bis-satellita, li preżentement 
huma implimentati permezz tal-programmi Galileo u EGNOS.

